 Без – бердәм, татау гаилә.
“Гаилә- гомер чишмәсе”

“Гаилә- ил терәге”

“Киләчәккә нигез гаиләдә салына”

“Әниемә бүләгем” җыры яңгырый. К. Илнара.
1-алып баручы. Хәерле кич, хөрмәтле укытучылар, әти-әниләр, кадерле балалар. Белгәнебезчә, гаилә һәр кешегә кирәкле җылы учак ул. Гаилә никадәр нык булса, аннан килгән җылылык та шулкадәр көчле була. Димәк, гаилә-ул иң олы таянычыбыз, иң ышанычлы сыеныр урыныбыз. Анда бер-берсен яраткан, бер-берсе турында кайгыртучанлык күрсәткән кешеләр яши.
2-алып баручы. Ни куаныч, безнең Усы авылында да пар канатлы, сикәлтәле гомер юлларын матур итеп бергә атлаучы, бер-берсен яратышып, күгәрченнәрдәй гөрләшеп яшәүче гаиләләр күп. Аларның берничәсе безнең бәйрәмдә дә катнаша. Алкышлар астында аларны бирегә чакырабыз. 
Чакырылган кунакларны хөрмәтләп җыр яңгырый. Е. Алина.
1-алып баручы. Барлык дөнья мәшәкатьләрен читкә куеп, бүген без “Без- бердәм, татау гаилә” бәйрәм кичәсенә җыелдык. Кәефләрегез яхшы булсын, телләрегездән- бал, ә кулларыгыздан гөлләр тамсын. Бергәләп ял итик, үзебезне күрсәтик, башкаларны да чит итмик. Мин һәр гаиләгә уңышлар телим, хәерле сәгатьтә.

2-алып баручы. Бүген безнең ярышны дәрәҗәле жюри бәяләячәк.
Аларга гаделлек, төгәллек телик. Ә хәзер бәйрәм ярышыбызны башлыйбыз.

Хөрмәтле тамашачылар! Кичәбезнең беренче өлешендә гаиләләребез белән якыннан танышыйк.(Гаиләләр чыгышы.)
1-алып баручы. Гаилә бәхете- ил бәхете, ди халык. Ә ул бәхетне ир белән хатын бергә тудыра. Әлбәттә, тормыш һәрчак борчу-мәшәкатьләрсез, ал да гөл генә бармый. Һәр очракта да бер-береңне гафу итәбелеп, бер-береңә юл куеп, түзем һәм сабыр булып яшәгез.

Олы мәхәббәт һәм бәхет сезгә!

Барыбызга да Х. Руслан җыры бәйрәм сәламе булып яңгырасын.
2-алып баручы. Бәйрәмебезне дәвам итәбез һәм икенче өлешенә- уен- ярышларга күчәбез.1- тур- блиц турнир.Өч группага бүленәбез: әтиләр, әниләр, балалар.

Блиц турнир сорулары.
1- группа- әтиләргә:
-Улыгызның туган көне, ае, елы.
- Улыгызның класс җитәкчесенең исеме, фамилиясе, отчествосы ничек?

-Улыгыз икенче елда ничәнче класста укыячак?

-Улыгызның классында ничә укучы: ничә кыз, ничә малай укый?

2-группа-әниләргә:


-Аны әниләр ясый. Ул зур да, уртача да, кечкенә дә була. Әтиләр аңа еш таяна. Авылда ул һәрвакыт түрдә була, ә шәһәрдә аңа игътибар аз. Ялгыз кешеләр  аны кочаклап ятарга ярата.

-Кайсы елны кешеләр күбрәк ашый?
-Синдә дә бар, имәндә дә бар, балыкта да бар.(күләгә)

-Кашыкта аягын салындырып утыра.(токмач)

3-группа-балалар:

-Бу елда ничә көн?(366)

-3 тәүлектә ничә сәгать?(72)

-Мәктәптә ничә укытучы укыта?

-Әниеңә ничә яшь?(Твоей маме сколько лет)
2-тур-“Спорт- бию”. Хачатурянның “Спартак” балетында “кылычлар белән бию” дигән әсәрен барыбыз да белә. Әйе, әйе, кылычлар белән биеп була, кылыч белән генә түгел, кул астына нәрсә эләгә инде... Ә сез менә мин тәкъдим иткән әйберләр белән, бию уйлап чыгарып, биеп карагыз.
* 2 туп белән;

* 2 обруч белән;

* 2 сакалка белән;

* 2 клюшка белән.

Командаларыбыз әзерләнә тора. Бәйрәмебезне М.Илвина дәвам итә.

(“Каз канаты” көенә командалар чиратлашып чыгыш ясый)
3-тур-“Сюрприз”. Әниләр дә җырлый, нәниләр дә җырлый. Хаттә, этләр, песиләр дә җырлый икән дуслар. Г. Тукай  сүзләренә язылган “Туган тел” җырын без дә җырлап карыйк.

* кәҗә тавышы белән;

* бозау тавышы белән;
* эт тавышы белән;

* песи тавышы белән.

Рәхмәт, дуслар. Безнең арада, чыннан да, талантлы кешеләр бар икән.

4-тур-“Без- артистлар”.
“Красная шапочка””.

“Су анасы”.

“Колобок”.

“Шалкан әкияте”

Командалар әзерләнә.С. Ксения башкаруында җыр.
5-тур-“Спорт пантомимосы”
Пантомимо-сәнгатьнең киң таралган, борынгы жанры. Пантомимо осталары үзләренең чыгышларында төрле һөнәр ияләрен чагылдыралар. Әйдәгез, сәнгатьнең бу төрендә әтиләр дә көчләрен сынап карасын әле:
· биеклеккә сикерүчене;

· штанга күтәрүчене;

· туп атучыны;

· чаңгы шуучыны.
Җыр .3-класс укучыларның бәйрәм сәламе.

6-тур-“Баламны кулыннан таныйм”.
Күзләре бәйләнгәнт әниләр куллары буенча балаларын танырга тиеш.


7-тур-“Малайлар чәч үрә”.
Җыр. М. Ильвина. “Песенка Мамонтенка

8-тур-“Кем тизрәк?”
Авыз белән су ташу.(1 чиләк су, 4 чынаяк, 0,5 литрлы 4 банка.)

9-тур-“Иртәнге зарядка”.

Иртәнге зарядканың сәламәтлек өчен файдалы икәнен һәммәбез дә беләбез. Иртәнге зарядка гадәти һәм “тематик” та була икән. Тематик зарядка нинди дә булса һөнәр ияләренә багышлана. 5әр күнегүдән торган түбәндәге һөнәр ияләренә багышланган зарядка уйлап табыгыз.
· төзүчеләр зарядкасы;

· янгын сүндерүчеләр зарядкасы;

· шоферлар зарядкасы;

· сыер савучылар зарядкасы.

Җыр.К. Вадим.
10-тур-“Без биибез”.
Һәр команда үзләренә күбрәк биючеләр чакыра.
Җыр. Н. Алмаз.
Җыр Артем белән Илвина.
2-алып баручы. Һәр гаилә үзе бер серле сандык. Әгәр без бүгенге кичәдә шул сандыкны ачып, андагы хәзинәне сезгә бераз гына күрсәтә алганбыз икән, максатыбызга ирешкән булырбыз. Бүгенге кичәбездә катнашкан гаиләләргә, кунак булып утыручы һәммәгезгә шатлык-куанычлар, бәхет телибез. Биредәге 4 гаиләгә чиксез рәхмәтебезне белдерәбез. Балаларыгыздан авыр сүз ишетмәгез, аларның мәрхәмәтлелеге, шәфкатьлелеге тормышыгызны тагын да нурландырып, бизәп торсын.
Хәзер сүз жюри әгъзаларына бирелә.

1-алып баручы
Бәхетле мин җир йөзендә

Кояш көлеп торганда.

Һәрбер бала бәхетле дер

Әти-әни булганда.

Гаиләм минем – якты оя,

Күңелгә җылы бирә.

Әти-әни, туганнарым

Һәрчак ярдәмгә килә.

Өйдә имин булсын диеп,

Туганлык хисен саклыйк.

Җаныбызны җылытучы

Гаилә исемен аклыйк.

Кичәбез шуның белән тәмам. Бәхетле булыгыз!


Гаилә  бәйрәме

“Без–бердәм,тату гаилә”
Яңа Усы-2008

